 
ГААЛИЙН АЛБАН ТАТВАРААС ЧӨЛӨӨЛӨХ ТУХАЙ ХУУЛИЙН  
ХЭРЭГЖИЛТИЙН ҮР ДАГАВАРТ ХИЙСЭН ҮНЭЛГЭЭ  
 
УДИРТГАЛ 
Монгол Улсын Их Хурлын 2010 оны 48 дугаар тогтоолоор баталсан “Монгол Улсын үндэсний аюулгүй байдлын үзэл баримтлал”-ын 3.4.2.1-д “Хүнсний хангамжийн баталгаат байдлыг хангаж, физиологийн зохистой нормд нийцсэн хүнсний бүтээгдэхүүнээр хүн амыг жигд, тогтвортой, хүртээмжтэй хангах нөхцөлийг бүрдүүлнэ.” гэж, 3.4.2.3-т “Стратегийн хүнсний бүтээгдэхүүний нийлүүлэлтийг баталгаажуулах урт хугацааны тогтвортой гэрээ байгуулах, гамшгийн үед хэрэглэх стратегийн хүнсний бүтээгдэхүүний улсын нөөц, хот, суурин газрын хүн амын хүнсний эрэлт нийлүүлэлтийг тогтвортой байлгах улирлын нөөцийг бүрдүүлэх замаар хүнсний хангамжийн баталгааг хангана.” гэж тус тус заасан. 
Татварын ерөнхий хуулийн 4 дүгээр зүйлийн 4.1-д “татварыг зөвхөн Улсын Их Хурал татварын хуулиар бий болгох, тогтоох, өөрчлөх, хөнгөлөх, чөлөөлөх, хүчингүй болгох эрхтэй” гэж заасны дагуу Монгол Улсын Их Хурлаас 2024 оны 04 дүгээр сарын 19-ний өдөр Гаалийн албан татвараас чөлөөлөх тухай хуулийг баталсан. 
Хууль тогтоомжийн тухай хуулийн 51 дүгээр зүйлийн 51.3-т Энэ хуульд өөрөөр заагаагүй бол хууль тогтоомжийн хэрэгжилтийн үр дагаварт хийх үнэлгээг тухайн хууль тогтоомжийг дагаж мөрдсөнөөс хойш 5 жил тутамд хийх бөгөөд шаардлагатай тохиолдолд дээрх хугацаанаас өмнө хийж болно гэж заасан. Монгол Улсын Засгийн газрын 2016 оны 59 дүгээр тогтоолын 6 дугаар хавсралт буюу “Хууль тогтоомжийн хэрэгжилтийн үр дагаварт үнэлгээ хийх аргачлал”-д заасны дагуу дараах үе шатаар Гаалийн албан татвараас чөлөөлөх тухай хуулийн хэрэгжилтийн үр дагавар үнэлгээ хийж гүйцэтгэлээ. 
НЭГ. ТӨЛӨВЛӨХ ҮЕ ШАТ 
Төлөвлөх үе шатны зорилго нь үнэлгээ хийх хүрээг тогтоож, түүнд тохирсон шалгуур үзүүлэлтийг тодорхойлоход чиглэгдэнэ. Энэ үе шатанд дараах арга хэмжээг авч хэрэгжүүлнэ. Үүнд: 
· Үнэлгээ хийх шалтгааныг тодорхойлох 
· Үнэлгээ хийх хүрээг тогтоох 
· Шалгуур үзүүлэлтийг сонгож тогтоох 
· Харьцуулах хэлбэрийг сонгох 
· Шалгуур үзүүлэлтийг томьёолох 
· Мэдээлэл цуглуулах аргыг сонгох 
Үнэлгээ хийх шалтгаан: Цаг агаарын хүндрэлтэй нөхцөл байдлын улмаас мал аж ахуйн салбарыг эрсдэлээс хамгаалах, гол нэрийн бүтээгдэхүүний хангамж, нийлүүлэлтийн тогтвортой байдлыг хангах, нөөцийг нэмэгдүүлэх, нийлүүлэлтийг тасалдуулахгүй байж, өвөлжилт, хаваржилтын хүндрэлийг даван туулах зорилгоор Монгол Улсын Их Хурлын 2024 оны 04 дүгээр сарын 19-ний өдөр Гаалийн албан татвараас чөлөөлөх тухай хуулийг баталсан.  
Гаалийн албан татвараас чөлөөлөх мал, амьтны тэжээл, тэжээлийн нэмэлт, улаанбуудайн гурилын жагсаалтыг "Барааг тодорхойлох, кодлох уялдуулсан систем /БТКУС/"-ийн ангиллын дагуу Монгол Улсын Засгийн газар батална.” гэснийг үндэслэн 2024 оны 05 дугаар сарын 01-ний өдөр Засгийн газрын хуралдаанаар “Жагсаалт батлах тухай” 180 дугаар тогтоолыг мөн баталсан.  
Тус хуулиар тэжээлийн хөх тариа, арвай, овьёос, царгасны буталмал болон хорголжин, хивэг, шар буурцгийн шахдас, мал, амьтны бэлдмэл болон стратегийн хүнсний нэг болох улаанбуудайн дээд болон нэгдүгээр зэргийн гурилыг  гаалийн албан татвараас чөлөөлсөн.  
Хууль хэрэгжээд жилийн хугацаа өнгөрсөн мөн өвөлжилт, хаваржилтын хүндрэлийг хохирол багатай даван туулахаар батлагдсан хууль тул хуулийн хэрэгжилтийн үр дагаварт үнэлгээ хийгдэх шаардлагатай гэж үзсэн. 
Үнэлгээ хийх хүрээг тогтоох: Үнэлгээний хүрээг тогтоох ажиллагаа нь хууль тогтоомжийн хэрэгжилтийн үр дагаврыг судлах явцад агуулгын хувьд чухал ач холбогдолтой, нөлөөлөл үзүүлэх гол зохицуулалтыг тодорхойлоход чиглэдэг. Хууль тогтоомжийн үр дагаврыг судлах ажлын хүрээнд зарим зүйл заалтуудад үнэлгээ хийхээр төлөвлөсөн.  
Үнэлгээ хийх шалгуур үзүүлэлтийг сонгох: “Хууль тогтоомжийн хэрэгжилтийн үр дагаварт үнэлгээ хийх аргачлал”-ын дагуу тогтоолын хэрэгжилтийг үнэлэхэд оновчтой, бодитой, хэмжиж болохуйц байдлыг баримталж, мөн үнэлгээний хүрээ, онцлогоос хамааран “зорилгод хүрсэн түвшин”, “практикт нийцэж буй байдал” гэсэн 2 шалгуур үзүүлэлтийг сонгосон. 
Зорилгод хүрсэн түвшин: Үнэлгээний ажлыг төлөвлөх шатны гол тулгуур хэсэг нь тухайн үнэлгээг хийх шалгуур үзүүлэлтийг тогтоох алхам бөгөөд хуулийн хэрэгжилтэд хийсэн хяналт шинжилгээний тайлангийн дүгнэлтэд үндэслэн дараах шалгуур үзүүлэлтийг сонгосон болно.  
Хүснэгт 1. Шалгуур үзүүлэлт тус бүрийн ялгаа, онцлог 
	№ 
	Шалгуур үзүүлэлт 
	Ойлголт, онцлог 
	Тайлбар 

	1 
	Зорилгод хүрсэн түвшин 
	Тухайн хууль хэрэгжиж эхэлснээс хойших хугацаанд зорилго, зорилтдоо хүрсэн эсэхийг тогтооно. 
	Хууль 2024 оны 05 дугаар сарын 01-ний өдрөөс  үйлчилж эхэлсэн. Хууль тогтоогч өвөлжилт, хаваржилтыг хүндрэл багатай даван туулах, гол нэрийн хүнсний бүтээгдэхүүний хангамж нийлүүлэлтийн тогтвортой байдлыг хангах зорилгыг үзэл баримтлалдаа тодорхойлсон. Иймд хууль  энэ зорилгодоо хүрч чадсан эсэхийг үнэлэх ёстой.  

	2 
	Практикт нийцэж байгаа байдал 
	Хууль хэрхэн хэрэгжиж байгаа, түүний эерэг болон сөрөг үр дагавар, хэрэгжүүлэхэд хүндрэл гарч байгаа эсэхийг тодорхойлно. 
	Хуулийн ойлгомжтой байдал, амжилттай хэрэгжүүлэх боломж, бололцоо практикт байгаа эсэх зэргийг тодорхойлно. 


 
Харьцуулах хэлбэрийг сонгох: Хуулийн хэрэгжилтийн үр дагаварт үнэлгээ хийхдээ үнэлэх болсон шалтгаан, үнэлгээний хүрээ, шалгуур үзүүлэлт зэргийг харгалзан дор дурдсан харьцуулах хэлбэрүүдийг сонголоо. Үүнд:  
• Хууль батлагдахаас өмнөх болон хууль батлагдсанаас хойших буюу хүчин төгөлдөр үйлчлэхээс өмнөх нөхцөл байдлыг хүчин төгөлдөр хэрэгжсэний дараахтай буюу хуулийн хэрэгжилтийн явцад гарч буй үр дагавартай харьцуулна;  
• Хууль хүчин төгөлдөр үйлчилж эхэлснээс хойших буюу хууль хүчин төгөлдөр үйлчилж эхэлснээс хойш нөхцөл байдал хэрхэн өөрчлөгдсөнийг тогтоон харьцуулна.  
Шалгуур үзүүлэлтийг томьёолох: Шалгуур үзүүлэлтийг томьёолох хүрээнд сонгосон зүйл тус бүрийг шалгуур үзүүлэлт бүрээр тодорхой таамаглал дэвшүүлэх буюу асуулт тавих бөгөөд таамаглал дэвшүүлэх болон асуулт тавихдаа аль болох товч, тодорхой томьёолох зарчим баримтлав. 
Зорилгодоо хүрсэн түвшин шалгуур үзүүлэлтийн хүрээнд: 
Шалгуур 1. Мал, амьтны тэжээл, тэжээлийн нэмэлтийг гаалийн албан татвараас чөлөөлснөөр зорилгодоо хүрсэн эсэх? 
(Импортын хувь хэмжээ нэмэгдсэн үү эсхүл буурсан уу?)  
Шалгуур 2. Улаанбуудайн дээд болон нэгдүгээр зэргийн гурилыг гаалийн албан татвараас чөлөөлснөөр зорилгодоо хүрсэн эсэх? 
Практикт нийцэж буй байдал шалгуур үзүүлэлтийн хүрээнд:  
Монгол Улсын Их Хурлын 2024 оны 04 дүгээр сарын 19-ний өдөр баталсан Гаалийн албан татвараас чөлөөлөх тухай хуульд нийцүүлэн гаалийн албан татвараас чөлөөлөх мал, амьтны тэжээл, тэжээлийн нэмэлт, улаанбуудайн гурилын жагсаалтыг 2024 оны 05 дугаар сарын 01-ний өдөр Засгийн газрын хуралдаанаар "Барааг тодорхойлох, кодлох уялдуулсан систем /БТКУС/"-ийн ангиллын дагуу баталсан жагсаалт нь практикт нийцэж байгаа эсэх, түүнийг хэрэгжүүлэхэд  тулгарч буй бэрхшээл, түүнээс үүдэн гарч буй үр дагавар юу вэ гэдгийг тодорхойлно. 
Мэдээлэл цуглуулах арга сонгох: Энэхүү судалгааны ажлын хүрээнд үнэлгээ хийх хуулийн зүйл, заалтын зорилгод хүрсэн түвшин, практик хэрэгжилтийг илрүүлэх зорилгоор баримт бичиг, статистик мэдээлэл судлах, харьцуулалт хийх, салбарын мэргэжилтнүүдтэй уулзаж, ярилцлага, судалгааны аргаар санал авах, зэрэг ажлыг гүйцэтгэсэн бөгөөд аргачлалын 3.7.3-т заасан мэдээлэл цуглуулах аргаас дараах 2 аргыг сонгон үнэлгээ хийх мэдээллийг цуглуулсан болно. Үүнд:  
1. байгаа мэдээллийг цуглуулж ашиглах  
2. холбогдох субъектээс судалгаа авах 
Хүнс, хөдөө аж ахуй, хөнгөн үйлдвэрийн яам, Гаалийн ерөнхий газар, Үндэсний статистикийн хорооны статистикийн тоо баримт, хэвлэл мэдээллийн хэрэгслийн эх сурвалжийг ашигласан хуулийн хэрэгжилтийн өнөөгийн нөхцөл байдал, цаашид авах арга хэмжээний талаар саналыг сонсож, үнэлгээ хийхэд ашиглав.  
ХОЁР. ХЭРЭГЖҮҮЛЭХ ҮЕ ШАТ 
Хуулийн хэрэгжилтийн үр дагаварт үнэлгээ хийх судалгааны ажлын мэдээллийг цуглуулахдаа баримт бичгийн судалгаа, салбарын мэргэжилтнээс анкетын судалгаа авч, ярилцлагын аргад тулгуурлан энэхүү судалгааг гүйцэтгэв.  
Хуулийн хэрэгжилтийн үр дагаварт үнэлгээ хийхдээ доор дурдсан хууль тогтоомж, тогтоол, шийдвэр, дүрэм, журам, судалгааны тайланг ашигласан болно. Үүнд: 
1. Монгол Улсын Үндсэн хууль, Төрийн мэдээлэл эмхэтгэл,  
2. Гаалийн тариф, гаалийн татварын тухай хууль, 
3. Хүнсний тухай хууль, 
4. Хүнсний бүтээгдэхүүний аюулгүй байдлыг хангах тухай хууль, 
5. “Импортын барааны гаалийн татварын хувь хэмжээ батлах тухай” Монгол Улсын Их Хурлын 1999 оны 27 дугаар тогтоол, 
6. Гаалийн ерөнхий газрын статистик тоо, мэдээлэл 
7. Үндэсний статистикийн хорооны статистик тоо, мэдээлэл 
8. Хүнс, хөдөө аж ахуй, хөнгөн үйлдвэрийн яамны тоо, мэдээлэл 
Судалгааны анхдагч мэдээллийг ярилцлагын болон анкетын судалгааны аргаа иргэн хуулийн этгээд, хуулийн хэрэгжилтийг ханган ажиллаж байгаа төрийн захиргааны албан хаагчдаас авсан тул илүү бодитой, үр дүнтэй байдлыг хангаж чадна гэж үзлээ.  
ГУРАВ.ҮНЭЛЭХ ҮЕ ШАТ 
Зорилгодоо хүрсэн түвшин шалгуур үзүүлэлтийн шалгуур үзүүлэлтийн хүрээнд үнэлсэн байдал 
 Гаалийн албан татвараас чөлөөлөх тухай хуулийн үзэл баримтлалд  мал аж ахуйн салбарыг эрсдэлээс хамгаалах, гол нэрийн бүтээгдэхүүний хангамж, нийлүүлэлтийн тогтвортой байдлыг хангах, нөөцийг нэмэгдүүлэх, нийлүүлэлтийг тасалдуулахгүй байж, өвөлжилт, хаваржилтын хүндрэлийг даван туулах зорилгыг тодорхойлсон. Иймд тус хуулийн зохицуулалт энэхүү үндсэн зорилгыг хангахад чиглэх учиртай.  
Шалгуур үзүүлэлтийн томьёолол 1.Мал, амьтны тэжээл, тэжээлийн нэмэлтийг гаалийн албан татвараас чөлөөлснөөр зорилгодоо хүрсэн эсэх? 
Монгол Улсын Их Хурлын 1999 оны “Импортын барааны гаалийн татварын хувь хэмжээ батлах тухай” 27 дугаар тогтоолоор 10, 12, 23 дугаар бүлгийн гаалийн албан татварын хувь хэмжээг 5 хувь, 11 дүгээр бүлгийн улаанбуудайн дээд болон нэгдүгээр зэргийн гурилын гаалийн албан татварыг 15 хувь  байхаар тогтоосон байна.   
Хүснэгт 1. Гаалийн албан татвараас чөлөөлсөн мал, амьтны тэжээл, тэжээлийн нэмэлт болон улаанбуудайн гурилын жагсаалт.  

	Үр тариа болон буурцагт ургамлыг шигших, тээрэмдэх эсвэл бусад боловсруулалт хийх явцад гардаг, хорголжилсон эсвэл хорголжоогүй хивэг, үртэс болон бусад үлдэгдэл 
	5 
	0 

	8 
	2304.00.00 
	Шар буурцгийн тосыг ялгах явцад гарсан, нунтагласан эсвэл нунтаглаагүй, хорголжилсон эсвэл хорголжлоогүй шахдас болон бусад хатуу хаягдал. 
	
	

	9 
	2309.90.00 
	Мал, амьтны бэлдмэл тэжээл (Үүнд: муур, нохойны тэжээл багтахгүй болно.) 
	
	

	10 
	1101.00.11 
	Улаанбуудайн гурил Дээд 
	15 
	0 

	11 
	1101.00.12 
	Улаанбуудайн гурил I зэргийн 
	
	


 
Төрөөс хүнсний гол нэрийн бүтээгдэхүүний хангамж, нийлүүлэлтийг сайжруулах буюу Хүнсний хангамжийн тогтвортой байдлын хангах зорилгоор Монгол Улсын Их Хурлаас 2020 оны 12 дугаар сарын 04-ны өдөр бүх төрлийн хүнсний будаа (цагаан будаа, гурвалжин будаа, шар будаа, бусад), ургамлын тос болон 2020-2021 оны өвөлжилт, хаваржилтыг хүндрэлгүй давахад шаардагдах мал, амьтны бүх төрлийн тэжээл, өвс, тэжээлийн үр, хүнсний улаанбуудай, улаанбуудайн үр, тослог ургамал, ургамлын түүхий тосыг импортлоход гаалийн албан татвараас 2020 оны 12 дугаар сарын 04-ний өдрөөс 2021 оны 7 дугаар сарын 01-ний өдрийг хүртэл чөлөөлсөн.  
Мөн 2022 оны 04 дүгээр сарын 29-ний өдөр элсэн чихэр, ёотон, хүнсний ургамлын тос, цагаан будааг импортлоход гаалийн албан татвараас Монгол Улсын 2022 оны төсвийн тухай хуульд өөрчлөлт оруулах тухай хууль хүчин төгөлдөр болсон өдрөөс эхлэн 2022 оны 12 дугаар сарын 31-ний өдрийг дуустал тус тус чөлөөлсөн. 
УИХ-аас 2022 оны 04 дүгээр сарын 15-ны өдөр баталсан “Гол нэр төрлийн зарим бараа бүтээгдэхүүний үнийн өсөлт, хомстлоос сэргийлэх, сөрөг нөлөөллийг бууруулах тухай” хуулийн хэрэгжилтийн хангах хүрээнд Засгийн газрын 2022 оны “Гурил махны үнийн өсөлт, хомстлоос сэргийлэх зарим арга хэмжээний тухай” 174 дүгээр тогтоолоор дотоодын гурил үйлдвэрлэгч аж ахуйн нэгжид 1-2 жилийн хугацаатай, 3 нэгж хувийн хүүтэй, улсын төсвөөс 10.65 нэгж хувийн хүүгийн хөнгөлөлтийг олгохоор шийдвэрлэсэн.  
Дээрх тогтоолыг хэрэгжүүлэх хугацаанд Монголбанкны бодлогын хүү даруй 3 нэгж хувиар өссөн тул олгох боломжгүй болсон. Иймд Засгийн газрын 2022 оны “Тогтоолд нэмэлт оруулах тухай” 437 дугаар тогтоолоор гурил үйлдвэрлэгчээс төлөх хүүгийн хэмжээг 6 нэгж хувь болгон нэмэгдүүлснээр 5 аж ахуйн нэгжид нийт 35.2 тэрбум төгрөгийн зээл, 3 арилжааны банкаар олгосон.   
Дээрх бодлого зохицуулалтын үр дүнд дотоодын зах зээлд импортын хэт хамааралтай цагаан будаа, элсэн чихэр, ургамлын тосны хангамж, үнэ харьцангуй тогтвортой байх, дотоодын гурилын үйлдвэрээр гурилын хэрэгцээг хангах нөхцөл бүрдэж, импортын хамааралтай хүнсний хангамж тогтвортой байсан.  
Энэ жил цаг агаарын хүндрэлтэй нөхцөл байдлын улмаас өвөлжилт, хаваржилтын нөхцөл байдал хүндэрч, зам даваа хаагдсаны улмаас хүнсний тээвэрлэлт доголдох нөхцөл байдал үүссэн.  Монгол Улсын нийт өрхийн 32 хувь нь орон нутагт амьдарч байгаа ба үүнээс 81.5 хувь малчин болон малтай өрх ба хөдөөгийн хүн амын дунд мах, гурил, сүү, сүүн бүтээгдэхүүний хэрэглээ нь бусад төрлийн хүнстэй харьцуулахад өндөр байдаг. 
“Практикт нийцэж байгаа байгаа байдал” шалгуур үзүүлэлтийн хүрээнд үнэлсэн байдал 
Монгол Улс 2023 оны ургац хураалтын дүнгээр нийтдээ 433.8 улаанбуудай хураан авсан ба үүнээс 210 орчим мян.тн улаанбуудайг гурилын үйлдвэрт нийлүүлсэн байна. 
Монгол Улсын жишсэн хүн амын тоо 2024* онд 2.799.2 мянга болно гэж тооцвол 106.3 мян.тн гурил, 191.3 мян.тн гурилан бүтээгдэхүүн хэрэгцээтэй бөгөөд нийт хүн амын хэрэгцээнд 230.0 мян.тн гурил буюу 320.0 мян.тн улаанбуудай шаардлагатай байна .   
Гурил, гурилан бүтээгдэхүүний дотоодын үйлдвэрлэл, нөөцийг харгалзан жилийн нийт хэрэгцээний 10 хүртэл хувь буюу 25.0 мян.тн улаанбуудайн гурилыг Монгол Улсын хилийн боомт бүхий аймгуудаар гаалийн албан татваргүй импортлохоор тооцоо судалгааг хийсэн. 
Хүснэгт 2. Мал, амьтны тэжээл, тэжээлийн бэлдмэл 2023 оны 8 сарын импортын гүйцэтгэл. (кг/мян.ам доллараар) 
	Хэсгийн код болон нэр 
	бүлгийн код болон нэр 
	Барааны код 
	Барааны нэр 
	 нэгж 
	 Импорт  

	
	
	
	
	
	 2024 оны 8 сар  

	
	
	
	
	
	Тоо/кг 

	02 Ургамлын гаралтай бүтээгдэхүүн 
	10 Үр тариа 
	1002 
	 Хөх тариа 
	кг 
	220,000.0 

	02 Ургамлын гаралтай бүтээгдэхүүн 
	10 Үр тариа 
	1003 
	 Арвай 
	кг 
	1,544,453.72 

	02 Ургамлын гаралтай бүтээгдэхүүн 
	10 Үр тариа 
	1004 
	 Овьёос 
	кг 
	16,173,196.0 

	02 Ургамлын гаралтай бүтээгдэхүүн 
	10 Үр тариа 
	1005 
	 Эрдэнэ шиш 
	кг 
	895,428.0 

	02 Ургамлын гаралтай бүтээгдэхүүн 
	12 Тослог үр ба жимс; бусад үр, жимс; үйлдвэрлэлийн болон эмнэлгийн зориулалттай ургамал; сүрэл ба малын 
	1214 
	 Царгасны (alfalfa) буталмал болон хорголж 
	кг 
	41,349,997.4 

	04 Хүнсний бэлэн бүтээгдэхүүн 
	23 Хүнсний үйлдвэрлэлээс гарсан үлдэгдэл ба хаягдал; малын тэжээлийн бэлдмэл. 
	2302 
	 Багсармал, хорголжин тэжээл 
	кг 
	259,650.00 

	04 Хүнсний бэлэн бүтээгдэхүүн 
	23 Хүнсний үйлдвэрлэлээс гарсан үлдэгдэл ба хаягдал; малын тэжээлийн бэлдмэл. 
	2304 
	 Шар буурцгийн бусад хатуу хаягдал. 
	кг 
	4,078,414.0 

	04 Хүнсний бэлэн бүтээгдэхүүн 
	23 Хүнсний үйлдвэрлэлээс гарсан үлдэгдэл ба хаягдал; малын тэжээлийн бэлдмэл. 
	2309 
	 Мал, амьтны бэлдмэл тэжээл. 
	кг 
	752,150.00 

	Нийт дүн 
	 
	 
	 
	 
	65,273,289.12 


 
Гэвч Монгол Улсын Их хурлаас 2024 оны 04 дүгээр сарын 19-ний өдөр баталсан хуулиар гурилын импортын гаалийн албан татварыг чөлөөлсөнтэй холбоотой хилийн боомтуудаар орж ирж байгаа гурилын хэмжээ эрс нэмэгдэж 2024 оны жилийн эцсийн байдлаар нийт 64.2 мянган тонн улаанбуудайн гурил импортолсон нь анх тооцоолсноос дариу 3 дахин их, мал, амьтны тэжээл, тэжээлийн нэмэлтийг 65.2 мянган тонн  буюу тооцоолсноос хоёр дахин их импортолсон байна.   Импортын хэмжээг 2025 оны 05 дугаар сарын 05-ны өдрийн байдлаар 18.1 мянган тонн улаанбуудайн гурил импортолсон байгаа нь өмнөх оны мөн үетэй харьцуулахад 3 дахин их хэмжээнд байна.  
Үүнээс: Гурилыг хилийн 8 боомтоор импортолсон бөгөөд Сэлэнгэ аймгийн Сүхбаатар боомтоор 35.9 мянган тонн, Баян-Өлгий аймгийн Цагааннуур боомтоор 14.1 мянган тонн, Увс аймгийн Боршоо боомтоор 10.3 мянган тонн улаанбуудайн гурилыг Оросын Холбооны Улсаас тус тус импортолсон ба эдгээрийн 40.4 мянган тонн нь улаанбуудайн дээд гурил, 23.8 мянган тонн нь улаанбуудайн I зэргийн гурил байна. 
Гурилын үнэ 75 гаруй хувь нь улаанбуудай, 25 орчим хувь нь бусад  зардал болох сав баглаа боодол, тоног төхөөрөмжийн элэгдэл хорогдол, ажиллах хүч, эрчим хүч, ус, дулааны зардлаас хамаардаг ба тухайн жилийн улаанбуудайн үнийн өсөлт нь дараа жилийн гурилын үнэд нөлөөлдөг. 
Улсын хэмжээнд тогтмол үйл ажиллагаа явуулж буй 9 үйлдвэрт хадгалж байгаа агуулахын үлдэгдэл 100.7 мянган тонн улаанбуудай, 22.7 мянган тонн гурилын нөөц байгаа нь жишсэн хүн амын 126 хоногийн хэрэгцээтэй байна.  
Хүнсний аюулгүй байдлын үндэсний Зөвлөлийн 2023 оны “Монгол Улсын 2023 онд экспортлох, импортлох стратегийн зарим хүнсний нэр төрөл, тоо хэмжээний тухай” 01 дүгээр зөвлөмжөөр импортлох улаанбуудайн гурилын тоо хэмжээг 20.0 мянган тонноор тогтоохыг Хүнс, хөдөө аж ахуй, хөнгөн үйлдвэрийн сайдад зөвлөмж болгосон бөгөөд гурил үйлдвэрлэгч 9 аж ахуйн нэгжид 20.0 мянган тонн гурил экспортын зөвшөөрлийг олгосон.  
 
Нийт нутгийн 80 гаруй хувьд нь цасан бүрхүүл тогтож ихэнх нутгаар хүйтний эрч чангарч, мал аж ахуйн салбарын хаваржилт хүндэрч, мал сүрэг өвс тэжээлийн дутагдалд орж, малчид ихээхэн хохирол амсах эрсдэл үүсээд байсан цаг үед хаваржилтыг хохирол багатай даван туулахад малын өвс, тэжээлийн нөөц хангамжийг нэмэгдүүлэхэд 100-200 мянган тонн өвс, 385-412 мянган тонн нэмэгдэл тэжээл шаардлагатай бөгөөд нийт тэжээлийн 55 орчим хувийг дотооддоо үйлдвэрлэн нийлүүлж, үлдсэн хэсгийг импортлон авах нөхцөл үүсээд байсан.  
Мал аж ахуйн салбарын өвөлжилт, хаваржилтыг эрсдэл багатай даван туулахад шаардлагатай нийт тэжээлийн 55 орчим хувийг дотооддоо үйлдвэрлэн нийлүүлж, үлдсэн хэсгийг импортоор авахаар тооцоо, судалгааг хийсэн ба мал, амьтны тэжээл, тэжээлийн нэмэлтийг гаалийн албан татвараас чөлөөлснөөр Монгол Улсын хилээр 2024 оны хагас жилийн гүйцэтгэлээр 65.3 мянган тонн  буюу өмнөх оны мөн үетэй харьцуулахад нэг дахин их мал, амьтны тэжээл, тэжээлийн нэмэлтийг импортолсон байна. 
 
ДӨРӨВ. ДҮГНЭЛТ, ЗӨВЛӨМЖ 
Монгол Улсын Их Хурлаас 2024 оны 04 дүгээр сарын 19-ний өдөр баталсан Гаалийн албан татвараас чөлөөлөх тухай хуулийн хэрэгжилтийн үр дагаварт үнэлгээ хийж, дараах дүгнэлтийг хийлээ. Баяжуулсан гурил болон мал, амьтны тэжээл, тэжээлийн нэмэлтийн хангамжийг сайжруулах, нийлүүлэлтийг нэмэгдүүлэхээр 2024 оны 05 дугаар сарын 01-ний өдрөөс Гаалийн албан татвараас чөлөөлсөн. 
Гурил, гурилан бүтээгдэхүүний дотоодын үйлдвэрлэл, нөөцийг харгалзан жилийн нийт хэрэгцээний 10 хүртэл хувь буюу 25.0 мян.тн улаанбуудайн гурилыг импортлохоор тооцоо судалгааг хийсэн боловч хууль батлагдсанаас хойш импортын тоо хэмжээ эрс нэмэгдэж 64.2 мянган тонн гурил импортолсон байна.    
Анх тооцоолсноос дариу 40 хувийн илүү гүйцэтгэлтэй мөн тогтмол үйл ажиллагаа явуулж буй  гурилын үйлдвэрийн улаанбуудайн үлдэгдэл их, гурил үйлдвэрлэлийн хэмжээ нь 40 хувиар буурах урьдчилсан тооцоолол зэргийг харгалзан хуулийн үргэлжлэх хугацааг тодорхой болгож хуульд нэмэлт, өөрчлөлт оруулах шаардлагатай байна.   
Хууль хэрэгжиж эхлээд жилийн хугацаанд Монгол Улсын хилээр 2024 оны хагас жилийн гүйцэтгэлээр 65.3 мянган тонн  буюу өмнөх оны мөн үетэй харьцуулахад нэг дахин их мал, амьтны тэжээл, тэжээлийн нэмэлтийг импортолсон, 2024 оны 08 дугаар сарын 12-ны өдрийн байдлаар нийт 35.1 мянган тонн улаанбуудайн гурил импортолсон байгаа нь анх тооцоолсноос дариу 40 хувийн илүү гүйцэтгэлтэй байна. 
Хууль хэрэгжиж эхэлснээс хойш жилийн хугацаа өнгөрөхөд гурил болон гурилан бүтээгдэхүүний үнэ буурахад нөлөөл байхгүй мөн Оросын Холбооны Улсаас импортоор авч буй зарим гурилын чанар хангалттай түвшинд хүрэхгүй, малын тэжээлийн нөөцийг дотоодын үйлдвэрлэлээр бэлтгэх бололцоотой зэргийг харгалзан үзэж дээрх хуулийг үйлчлэх хугацааг тодорхой болгох шаардлагатай байна.  
 
 
Зөвлөмж 
Татварын ерөнхий хуулийн 4 дүгээр зүйлийн 4.1-д “татварыг зөвхөн Улсын Их Хурал татварын хуулиар бий болгох, тогтоох, өөрчлөх, хөнгөлөх, чөлөөлөх, хүчингүй болгох эрхтэй” гэж заасан тул Улсын Их Хурлаас 2024 оны 04 дүгээр сарын 19-ний өдөр баталсан Гаалийн албан татвараас чөлөөлөх тухай хуулийг хүчингүй болсонд тооцох тухай хуулийн төслийг боловсруулан өргөн мэдүүлэх нь зүйтэй.  

